
 

 

144 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №12, 2018 год  

СОЦИОЛОГИЯ ИЛИМДЕРИ 

СОЦИОЛОГИЧЕСКИЕ НАУКИ 

SOCIOLOGICAL SCIENCES 

 

Акматов Ө.С., Мадмарова Г.С. 

КЫЗ-КЕЛИНДЕРГЕ КАРАТА СОЦИАЛДЫК МАМИЛЕНИН 

СОЦИОЖАРАТЫЛЫШТЫК ЖАНА СОЦИОМАДАНИЙ ӨҢҮТТӨРҮ 

Акматов О.С., Мадмарова Г.С. 

СОЦИОПРИРОДНЫЕ И СОЦИОКУЛЬТУРНЫЕ АСПЕКТЫ  

СОЦИАЛЬНЫХ ОТНОШЕНИЙ К ЖЕНЩИНАМ 

O.S. Akmatov, G.S. Madmarova 

SOCIO-NATURAL AND SOCIO-CULTURAL ASPECTS  

OF SOCIAL RELATIONS TO WOMEN 

УДК: 64.013(575.2) 

Макалада аял-кыздарга карата социалдык мамиленин 

социожаратылыштык жана социомаданий өңүттөрү кон-

цептуалдуу талдоого алынган. Анда аял-кыздардын табия-

ты менен маданий өнүгүүсүнүн гармониясы, ошондой эле 

жалпыадамзаттык жана улуттук мейкиндиктеги аял-

кыздарга карата шарттуу түрдө эркектерден айырыма-

ланган социомаданий мамилелердин калыптанышы карал-

ган. Аялдарга карата мамиленин кыргыз этномаданий өз-

гөчөлүктөрүнө карай көп кырдуулуктарга ээ болушу чагыл-

дырылгын. Социалдык турмуштагы адамдардын өз ара, 

үй-бүлөлүк, коомдук эң маанилүү фактору – аял-кыздардын 

генезисине, аларга карата мамиленин маңызына, социожа-

ратылыштык жана социомаданий мамилелердин мүнөзүнө 

ылайык жалпылаштырылган иденттик өзгөчөлүктөрү ай-

кындалган. Философиялык багытта ал мамилелердин фор-

малык жана сапаттык маңызынын маанилүү, уникалдуу 

кубулуштары талдоого алынган. Учурдагы аял-кыздар ма-

селесинин социалдык көйгөйлөрү детерминизм принцибинде 

айкын белгиленип, алардын социалдашуусуна таасир этүү-

чү негизги факторлору, табийгый жана маданий өңүт-

төрү ачып көрсөтүлгөн. 

Негизги сөздөр: кыз-келиндер, социалдык тарбия, үй-

бүлө, жыныстык мамиле, нике, социожаратылыштык ма-

миле, социомаданий мамиле. 

В этой статье концептуально анализируются социо-

природные и социокультурные аспекты социальных отно-

шений к женщинам. В нём рассматривается гармония, 

культурная развития и природа женщин, а также станов-

ление социокультурных отношений, условно отличающих 

от мужчин в общечеловеческих и национальных простран-

ствах. Отражено многогранное отношение к женщинам 

по этнокультурным особенностям кыргызского народа. 

Определены обобщённо идентичные особенности соот-

ветствующих к характерам социоприродных и социокуль-

турных отношений к природе и генезисе женщин, к сущ-

ности отношений женщин как архиважный фактор 

взаимно личностных, семейных или, общественных отно-

шений в социальной жизни. Выявлены содержательные и 

уникальные феноменальные формы и качественные сущ-

ности этих отношений по философским ракурсам. Рас-

крыты природные и культурные аспекты, факторов влия-

ющих на социализацию и конкретно отмечены задачи ны-

нешних социальных проблем женщин в принципе детерми-

низма. 

Ключевые слова: женщины, социальное воспитание, 

семъя, половое отношение, брак, социоприродное отноше-

ние, социокультурное отношение.  

This article conceptually analyzes the socio-natural and 

socio-cultural aspects of social attitudes towards women. It 

examines the harmony, cultural development and nature of 

women, as well as the formation of socio-cultural relations, 

which are conventionally distinguished from men in human and 

national spaces. Reflects the multifaceted attitude towards 

women on the ethnic and cultural characteristics of the Kyrgyz 

people. The generalized identical features corresponding to the 

nature of socio-natural and sociocultural relations to the nature 

and genesis of women, to the essence of women's relations as an 

important factor in mutually personal, family or social relations 

in social life are defined. Revealed are the substantial and 

unique phenomenal forms and qualitative essences of these 

relations from philosophical perspectives. The natural and 

cultural aspects of factors influencing socialization are revealed 

and the tasks of the current social problems of women in 

principle of determinism are specifically noted. 

Key words: women, social education, family, sex, marri-

age, socio-natural attitude, socio-cultural attitude. 

Жалпы адамзаттык социомаданий эволюцияда 

келин-кыздарга карата шарттуу түрдө эркектерден ай-

ырмаланган мамилелердин калыптанышы ар кандай 

коомдун тигил же, бул түрдүү өзгөчөлүктөрүнө карай 

көп кырдуулуктарга ээ. Деги эле, социалдык турмуш-

тагы адамдардын өз ара мамилелеринин үй-бүлөлүк 

же, коомдук эң маанилүү фактору – аял-кыздарга 

карата мамиленин маңызы маанилүү болуп саналат. 

Мына ошол, маанилүүлүк менен көп кырдуулук 

жалпысынан аял-кыздардын табийгый тегине, социо-

жаратылыштык жана социомаданий мамилелеринин 

мүнөзүнө ылайык жалпылаштырылган (иденттешкен) 

өзгөчөлүктөр менен айгинеленет. Моралдык-филосо-

фиялык көз караштан алганда ал мамилелердин фор-

малык жана сапаттык маңызы өзүнчө бир маанилүү 

жана уникалдуу татаал кубулуштарга ээ. Анткени, 

коомдо “аял”, же, “кыз” түшүнүгү өзгөчө роль ойноп, 

позитивдик көз караштан алганда, баарыдан мурда 

генефонддук – бала төрөө, аны тарбиялоо жана үй-

бүлөнүн ички жагдайын жөнгө салуучу парызы жатат. 

Ошол эле учурда, аялдарга карата мамилелер 

адам баласынын социомаданий өнүгүшү менен коом-

дук аң сезимдин даражасына ылайык тарыхый түрдө 

түрдүү деңгээлде өзгөрүлүп турган. Бирок, бул жаг-

дайдагы процесс түрдүү максатты көздөгөн.  

Айрым жагдайда, коомдук турмушта аялга сыр-

тынан мамиле жасоонун вербалдык жана вербалдык 

эмес этикеттердин ар кыл формалары калыптанган. 

Аял-кыздардын сулуулугуна суктануу, түрдүү ком-

плименттер, аны эстетикалык багытта искусстводо 

көркөм, сүйкүмдүү кылып сүрөттөө (либидо), “назик 

жыныстын” өкүлүнө кам көрүү жана ага мамиле 

жасоодо өзгөчө этикет тутуу иштелип чыккан.  

Дагы бир жагдайда, аял-кыздардын социалдык 

орду менен ролунун дисбаланстыгы, жашоодогу 

укуктуулугунун диапазондук тардыгы өкүм сүрүп, 

иш жүзүндө аялдардын социалдык статусу таанылган 

эмес. Натыйжада, анын адамдык кадыр-баркы кем-

синтилген, ал эми, аялдын сулуулугуна суктануучу-

луктун далдаасында ага “олжо жана коомдук моокум 

кандыргыч катары...” [5, 115-б.] мамиле жасоочулук 

көмүскөдө жашырынып турган. 

Дүйнөлүк коомчулукта аялдын денесине кулдук 

уруучулуктун, бой заарланткан тамшандыруучулук 

менен азгыруучулуктун түрдүү формалары – “сулуу-

лук конкурстарынын” айланасындагы түрдүү оюн-

шооктор, “сулууларды” коммерциялык реклама үчүн 

же, дене кумарын канааттандыруу максатында пайда-

лануу, парнография, стриптиз ж.б.у.с. күчөп баратат. 

А түгүл аял-кыздарды байге же, белек катары пайда-

лануу – көмүскө жашоода кадыресе турмуш көрү-

нүшү катары бааланууда. Аялга карата мамиленин 

жогоркудай формалары чындыгына келгенде аялдар-

ды соодалашуу менен белек катары тартуулоонун 

жана аны өздүк мүдөө үчүн пайдалануунун кылдат 

түрлөрү болуп саналат. 

Позитивдүү цивилизациялык коомдордо аялдар-

дын эркиндигин эмгек жана коомдук-саясий иш-

аракеттерде, социалдык-укуктук планда алардын 

эркектер менен тең укуктуулугун таануудан баштайт. 

Бул учурда аялдардын эркиндигин “абсолюттук 

эркиндик” менен чаташтырбообуз зарыл. Анткени, 

азаттыкка чыгаруучу бардык мыйзамдарга карабас-

тан, аял-кыздар үй-тиричилиги, ашкана, бала багуу 

сыяктуу майда жумуштар менен алектенип, алардын 

эмгегинин түйшүгү анчейин бааланбай, басындыры-

лып калып олтурат. 

Аял-кыздардын үй-эмгегин, аларды үй-тиричи-

лик машакаттарынан жеңилдетүү, социалдык тиричи-

лик шарттарын жакшыртуу жана балдарга социалдык 

тарбия берүү системасын өнүктүрүү багытында мам-

лекеттик деңгээлдеги камкордук көрүү аракети 

жалпы адамзаттык коомчулук арасында жүзөгө ашы-

рылып жатат. Өзгөчө социожаратылыштык планда 

Адам урпагын улантуудагы аялдын социалдык ролу-

на, анын биологиялык жана психологиялык табияты-

нын өзгөчөлүктөрүнө байланыштуу ага, өзгөчө кам-

кор жана мээримдүү мамиле жасоо, аялдын кадыр-

баркын урматтоо, аялдын дене-бойу менен рухий 

сулуулугун чыныгы адамдык пейил менен калока-

гатиялык маанайда сүйүү – көйгөйлүү бойдон кала 

берет.  

Аялдардын үй-бүлөдөгү орду менен ролу нике 

жана үй-бүлөнүн социалдык эволюциясында адамзат-

тын социомаданий жалпы прогрессинин динамика-

сында даана байкалат. “Аял жакшы – эр жакшы, Ва-

зир жашы – хан жакшы”, “Эрди эр кылган да – аял, 

Эрди жер кылган да – аял”, «Көөнүңдү суутканга, 

көңүлүңдү жуутпа», «Көңүлдүн калганы – өмүрдүн 

арманы», «Көңүлү түшкөн көзүн албайт», «Көңүлүң 

менде болсо, өмүрүм сенде болор», «Сынган көңүл 

сылык мамиледен айыгат», «Так түшкөн көңүл тазар-

байт», «Гүлдөгөн келинге – бүрдөгөн жигит», «Күкүк 

– тал менен, күйөө – жар менен», «Чыгаан аялдан – 

кыраан уул», «Эстүү күйөөгө – эптүү колукту», – 

деген сыяктуу, элдик макалдар аял менен эркектин 

мамилесиндеги баалуулуктардын канчалык маңыз-

дуулугун айгинелеп турат.  

Нике жана үй-бүлө – жубайлардын, ата-энелер-

дин, балдардын жана башка туугандардын, ортосун-

дагы өз ара мамилелердин негизги жөнгө салгыч 

катары келип чыккан социалдык-моралдык аракети-

нин эң маанилүү чөйрөлөрүнүн бири болуп саналат. 

Коомдук турмушта никенин жана үй-бүлөнүн ролу, 

алардын тарыхый формалары жана аларга ылайык 

адамга адептик таламдар, коомдун экономикалык тү-

зүлүшүнүн динамикасы, коомдук мамилелердин бүт-

күл системасы, ошондой эле жалпысынан адамзат ци-

вилизациясынын өнүгүшүнүн деңгээли менен анык-

талат.  

Үй-бүлөнүн бүткүл тарыхый эволюциясында 

жыныстардын, ата-энелердин жана балдардын орто-

сундагы мамилелерде утилитардык – экономикалык 

жана адептик башталыштардын күрөшү мүнөздүү. 

Өнүккөн коомдордо нике жана үй-бүлө мамилелери-

нин деңгээли сапаттык жаңы бийиктиктерге – ци-

вилизациялык моногамияга айланды. Нике союзунун 

ыктыярдуулугу жана тең укуктуулугу, утилитардык 

ой-максаттардан анын эркиндиги, үй-бүлөнүн рухий-

адептик турмушунун байлыгы, үй-бүлөнүн жана 

бүткүл коомдун таламдарынын шайкештиги, үй-

бүлөлүк тарбиялоо ишинин социалдык тарбиядагы 

маанисинин күчөшү – демек, деонтологиялык мак-

сатта анын атуулдук жана моралдык жоопкерчили-

гинин жогорулашы менен мүнөздөлөт. 

Үй-бүлөдөгү жыныстардын мамилесинде моно-

гамиянын орношунун жана анын социомаданий өнү-

гүшүнүн негизинде «жаныбардык сүйүү» жөнөкөй 

табийгый куштарлыктан өзгөчөлөнүп, «адамдык – 

сезимдик сүйүүгө» эволюцияланат. Сүйүү процес-

синде сексуалдык керектөө жубайлардын ар биринин 

табийгый бүткүл таламдарын кучагына алган мами-

лелешүүдөгү керектөө катары көрүнөт. Жыныстык 

кубулушта, биологиялык-табийгый кубулуш гана 

эмес, ошону менен бирге социомаданий кубулуш 

кошо жүрөт. Адамдын гармониялуу өнүгүшү, анын 

интеллектуалдык жана эмоциялык таламдарынын 

шайкештиги, сүйүүнү табияттын жөнөкөй керек-

төөсүнүн эркек менен аялдын баарыдан мурда рухий 

биригүү процессиндеги учуруна айландырат. Сүйүү-

нү никенин детерминанты катары баалоо – жубай-

лардын бири-бирине коюучу моралдык талаптары-

нын чөйрөсүн кеңейтет. Ал жубайлыкка байланыш-

туу үмүттөр менен ишеничтерди жогорулатат. Ушул 

негизде эски үй-бүлө билбеген адептик карама-каршы 

кырдаалдар: үй-бүлөлүк бакыт жөнүндө адамдардын 

идеалдуу түшүнүктөрү менен үй-бүлөлүк турмуш 

чындыгынын ортосундагы карама-каршы кырдаалдар 

келип чыгышы мүмкүн. Ошондуктан, цивилизация-

лык үй-бүлөдөгү адептик мамилелер үчүн сүйүү гана 

эмес, ошону менен бирге жубайлардын моралдык 

жоопкерчилиги, алардын өз ара урматташуусу жана 

өз ара жардамдашуусу да мүнөздүү. 

Жубайлардын жыныс сүйүүсүнөн – аял менен 

эркектин алардын ортосундагы жаралган балдардын 

мамилелеринен кадимки социалдык-турмуштук ма-

милелер келип чыгат. Сүйүүнүн жана ага ылайык үй-

бүлөлүк парыздын ушул биримдиги – никенин адеп-

тик негизин түзөт. Ошону менен бирге, нике жана үй-

бүлө мамилелеринде инсандын адептик жана укуктук 

эркиндигинин иш жүзүндө турмушка ашырылышы 

үй-бүлөдөгү балдарды тарбиялоо жөнүндөгү ата-

эненин деонтологиялык – адептик парызы менен, 

конституциялык милдети болуп саналат.  

Мына ошентип, үй-бүлө – социалдык система-

нын чакан, бирок, эң маанилүү формасы. Ал эми, аял 

– ошол үй-бүлөнүн социомаданий обьективдүү за-

рылчылыгы болуп саналган, никеге негизделген, 

жыныстык тектик айырымаланган биологиялык, 

социалдык жана рухий өзгөчө феномени болуп сана-

лат. Андыктан, үй-бүлөнүн социмаданий негиздерин 

чыңдоо жана анын жашоо аракетин укуктук негизде 

жөнгө салуу – аял-кыздардын гуманисттик маңызын 

орнотууга болгон аракет болуп эсептелинет. 

Биосоциалдык жана рухий жаратылышта – Аял 

теги – жалпы адамдык бытиенин ичинен жыныстык 

айырымага негизделген, ага ылайык “бала төрөөчү”, 

“бала асыроочу”, “энелик мээрим” жана “сүйүү пред-

мети” сыяктуу функционалдык өзгөчөлүккө ээ болот. 

Ошону менен бирге социалдык иерархияда өзүнө 

мүнөздүү болгон социалдык касиеттерди, социалдык 

ролдорду сиңирип, өркүндөтө алган – эволюциялан-

ган, социумдук тек болуп саналат. Мына ушул сыяк-

туу жогорудагы аял кишиге белгиленген сапаттардын 

эволюциялык концентрациясы катары аял кишиге – 

“наздуулук, жарашыктуулук, сыпайлык, сылыктык, 

кичи пейилдик, мээрмандык, сулуулук” – сыяктуу эти-

коэстетикалык сапаттар таандык болуп эсептелинет. 

Албете, мындай сапаттык өзгөчөлүктөрдүн калыпта-

нышы адамзаттын бүткүл табийгый жана социалдык 

жашоосунун биримдигинде эволюцияланган.  

Бирок, аял-кыздарга карата социалдык мамиле-

нин социожаратылыштык жана социомаданий өңүт-

төрү толук кандуу эске алынбастан коомчулукта 

түрдүү талаш-тартыштар менен көйгөйлөр жаралып 

келет. Учурда аял-кыздар маселеси социалдык көйгөй 

катары төмөнкүлөрдөн көрүнөт. Алар: 

- коомдук аң-сезимдеги салттуу көз карашта аял-

кыздардын пассивдүү абалын бекемдеген патриар-

халдык-иерархиялык жашоо мүнөздүн сакталышы; 

- учурку коомдук аң-сезимдеги аялдар менен эр-

кектердин табиятынын бирдей эместигин, уникал-

дуулуктарын эске албаган, ошол эле учурда, алардын 

социалдык ролдорун, укук, милдет жана парыздарын 

бирдей атаандаш караган калпыс тенденциянын 

болушу;  

- дүйнөгө плюралисттик көз караштын терс 

таасиринен улам пайда болгон идеологиялык боштук-

тун, келечекке ишенимсиздиктин, “эртеңки куйрук-

тан, бүгүнкү өпкө”, “заманаң бөрү болсо бөрү бол” –

деген сыяктуу баш-аламандыктардын орун алышы;  

- өлкөбүздөгү экономикалык деңгээлдин, адам-

дардын, айрыкча аял-кыздардын жашоо абалына терс 

таасирин тийгизген жакырчылыктын, жумушсуздук-

тун жана алардын таасиринен пайда болгон социал-

дык жетимчиликтин өкүм сүрүшү; 

- балдарды жана өспүрүмдөрдү өзүнө камтыган 

аялдарга карата зомбулуктун жана сексуалдык эзүү-

нүн масштабдарынын көбөйүшү, сексуалдык-ком-

мерциялык максатта пайдалануу үчүн аял-кыздарды 

чет өлкөлөргө зордуктап алып кетүү сыяктуу терс 

кубулуштардын болуп турушу; 

- жалпыадамзаттык жана улуттук деңгээлдеги 

социалдык ооруулардын көбөйүшү, аялдардын ден-

соолугунун начарлашы, жыныс жолу аркылуу бери-

лүүчү ооруулардын (ВИЧ – инфекциянын) тез тара-

лышы, көкүрөк жана ички органдардын, эрте жана 

никесиз кош бойлуулуктардын болушу; 

- баңгилик бизнесине жана баңги заттарын пай-

даланууга, араккечтикке тартылып жаткан аялдардын 

көбөйүшү;  

- коомдук практикада феминологиялык жана 

гендерологиялык талдоодогу методологиянын 

жетишсиздиги;  

- коомдук чечим кабыл алуунун жергиликтүү 

жана жогорку деңгээлдеринде аялдардын өкүлчүлү-

гүнүн генефонддук-өнүктүрүүчүлүк максатта эмес, 

саясий-каръералык максатта болушу ж.б.у.с.  

Кыргыз Республикасындагы аял-кыздардын со-

циалдык көйгөйлөрүнө жана ал көйгөйлөрдүн мамле-

кеттик деңгээлдеги өкмөттүк жана бейөкмөт уюмда-

ры аркылуу чечилүү абалына социалдык-укуктук баа 

берүү менен, аларга карата социалдык-гуманитардык 

илимдер алкагында концептуалдуу иликтөө жүргүзүү 

– негизги маселе болуп саналат. Мына ошол контекст-

те аял-кыздарга карата коомдук турмушта да, үй-

бүлөдө да, ошондой эле жеке өз ара мамилелерде да 

эркектерден айырмалап, теориялык жана прагматика-

лык деңгээлдерде астейдил көңүл буруп, аяр мамиле 

жасоо талап кылынат. Мындай принципиалдуу талап-

тар гумандуу коомдун – өзгөчө “Социалдык мамле-

кеттин” негизги миссияларынан болуп саналат.  

